
Inatsisartut suleriaasiat § 37 naapertorlugu Naalakkersuisunut imaattumik apeqquteqarpunga:
 

Naalakkersuisunut Apeqqut: 
Inatsisartuni siorna akuersissutigineqarpoq qallunaatut oqaasillit kalaallit oqaasiinik 
iliunniusiornissamik naalakkersuisunut peqqquneqassasut, kisiannili ullumi 
naalakkersuisoq apeqqarissaarnermini akivoq kalaallisut ilinniartitsinissaq nammineq 
suliassarinagu kisiannili inuup nammineerluni tamanna akisussaaffigalugu 
ingerlattariaqaraa. Inatsisartut naalakkersuisunut suliakkiutaa malinnianngilaat?

Malinnianngikkukku suna inatsit aallaavigalugu taamaasiorpit?
Malinniarukku qaqugu tamakku iliunniutit piariissappat?
(Inatsisartuni ilaasortaq Aleqa Hammond, Siumut)

Tunngavilersuut:
Nunatsinni oqaatsit pisortatigoortut tassaapput kalaallit oqaasii. 
Sapinngisamik pisortatigoortut oqaatsit amerlanerpaanik katersuuffittut atugassatullu 
pingaaruteqartutut atorneqarnissaat soqutigisaraa taamaattumillu inatsisartuni siorna 
siunnersuuteqarpunga naalakkersuisut sulissutigissagaat amerlanerpaat kalaallisut ilinniarumasut 
atortussaannik sanaartortoqaqqullugu. Tamannalu naalakkersuisut suliassatut tigunikuuaat, 
inatsisartunit peqquneqarnermikkut.

Maannali naalakkersuisoq oqaluttarfimmi killormuanik oqaluttoq tusaangakku, 
tunngavilersoqquara inatsisartut tamarmiusut suliakkiutaa naalakkersuisunit tamanit 
malinniarneqanngitsutut aaliangersimaneq sumik tunngaveqarnersoq erseqqissaqqullugu.

Kissaatigaara apeqqutima ullut suliffiusut qulit qaangiutsinnagit akereerneqarsimassasoq soorlu 
piumasaqaatit naapertorlugit allassimasoq.

Ikinngutinnersumik inuulluaqqusillunga

